
OPENBARING, BOEK VAN SIMBOLE

 Goeiemôre, vriende. Dit was daardie waaiers wat my gekry
het. So ons is bly om hier te wees vanmôre vir net ’n

paar oomblikke, om te—te praat met julle. En ek dink nie
Broer Neville het ooit enige sekere plek in die Skrif waar hy
Sondagskool gaan hou nie, so ons net, sal miskien net die Heilige
Gees toelaat, soos ons gelei voel om te—te begin waar ook al
Hy wil, of uit watter hoofstuk ons moet lees. Ek hou soort van
daarvan op daardie manier, daar’s dan geen gebruiklike roetine
daaraan verbonde nie, niks formeels nie, ons ontvang dit net asof
van die Here af, en gaan reguit voort.
2 En ek was baie besig. Ons het ’n lieflike diens gehad by
Cadle Tabernakel. En die mooiste deel daarvan, behalwe die
genesing, volgens my opinie, was gisteraand, die altaar-oproep,
toe die honderde afgestroom het in die ry daar, en die hele
altaarruimte volgepak het, en elke paadjie, en op-en-af teen die
kante, en mense na die Here Jesus Christus toe gekom het. En dis
uiteindelik die hoofsaak, is om mense te sien wedergebore word,
wat in die Teenwoordigheid van God inkom.
3 En die groepie hier te sien, ons het nie enige denominasie, of
geen lidmaatskap nie. Ons hou net gemeenskap met mekaar. Wat
inkom, ons preek die Evangelie vir hulle.
4 Ek wou net vanmôre twee broers aan die agterkant, wat
ek baie goed ken, twee dierbare vriende van my, erken. Broer
Sothmann, van Kanada, hy en sy vriend. Hulle is van bo in, ek
glo hulle is…Die lekkergoedman, wat is die plek waar jy woon,
broer? Ek kan nie…En dan die broer langs jou daar. Iowa, dis
reg. Sy lekkergoed geëet, besig om in die pad af te kom; ek moes
geweet het waar hy gewoon het, nie waar nie? So ons is baie
dankbaar om hulle hier te hê vandag, as ons besoekende vriende
by ons vandag. Hulle maak nou gereed, dink ek, om Kanada toe
te gaan.
5 En dan oor te kom na die volgende diens wat sal wees by,
vanaf hierdie week, die laaste deel van die week, en die drie-en-
twintigste, byMinneapolis, die Christen Sakemanne.
6 Donderdagaand, sal in Chicago wees, by die Chicago
Evangelie Tab-…Ek glo dis die Filadelfiese Kerk, ja, vir
Donderdag, hierdie komendeDonderdagaand in Chicago.
7 Vanmiddag, is ons veronderstel om by Junior Cash te wees
rondom twee-uur, en ek het gedink, as alles reg uitwerk, vir
toewyding van daardie tabernakel. En—en ek dink hy het gesê
hy het ’n paar stommes. Dat, die woord versprei het oor daardie
stomme wat genees is by Indianapolis, wat stom gebore is,
en omtrent agt-en-twintig jaar oud was, en nog nooit gepraat

of gehoor het nie. En hulle bring ’n paar stommes soontoe
vanmiddag. As ek nou net daarby kan uitkom om vir hulle te
bid. En dis op een ou…hierdie ou 3, ou Staatsweg 3, net bokant
Charlestown. As ek moontlik daar kan kom.
8 Ek het ’n paar baie moeilike dinge waarnatoe ek dadelik
moet gaan en gaan doen. En so dan môre, onder, moet afgaan
na Kentucky op ’n reis. En dit bly soort van besig. Maar na ek
nou klaarmaak met hierdie dienste, het ek ’n klein tydjie, het ek
’n bietjie vakansie. Ek sal binne omtrent ses weke terug wees.
Ek gaan Kanada toe en dan oor na die Weskus. So bid vir my,
ek het baie besluite om binnekort te maak, so baie belangrike
besluite, so bid julle vir my. Ek sal staat maak op julle om vir
my te bid.
9 Nou die dienste vanaand, soos ons dierbare, geliefde pastoor,
Broer Neville, wat altyd ’n inspirasie was. En om in die oggend in
te kom, ek het gedink ek sou net inkom, gaan sit, om na sy preek
luister. Maar hy is een man wat baie bedagsaam is, dat hy net
wil hê iemand…Hy “verkies.” Ek dink dis die Skrif: “een die
ander voorgaan,” julle sien. Ek—ek hou daarvan. En ek’s seker
ons is almal bly oor Broer Neville, ons pastoor, wat daardie soort
persoon is. Wat ’n mens is, is hy in sy hart. Sien? Daardie, en hy
wat homself so uitdruk, wys wat hy is.
10 Nou ek was soort van on-…Wel, om die waarheid te sê, was
ek net op vir vyf-en-dertig minute, so daarom is ek net soort van
deurmekaar hier waarmee om te begin. Ek het drie plekke hier
uitgesoek in die Skrif. Het een neergeskryf in Een Petrus, en die
ander een oor die Boek van Judas, en een oor Openbaringe. Nou
waar gaan ons op hierdie tyd begin? Mag die Here ons nou help,
en ons grootliks en ryklik seën, soos ons naHomkyk.
11 So, ek hoop nie daardie waaier keer te veel van die trek af van
almal nie. Keer dit? O, ek dink dis hoofsaaklik vir die preekstoel.
Is dit nie, Broer Cox, hierdie hier? Ja, wel, ek’s baie bly. Dit—dit
is baie sleg vir my, hierdie met geen bedekking op my kop nie.
Mag…Die vroue is veronderstel om ’n bedekking daarbo te hê;
maar nie, reken ek, nie dieman nie. Dit het uitgeval, en die porieë
het nooit daaragter toegemaak, daar waar die hare uitgeval het
nie; en net die geringste trek, en ek is hees binne ’n paar minute.
So, ek moet dit soort van dophou. Ouderdom doen net iets aan
jou, nie waar nie?
12 O, maar, kom ons probeer die Boek van…Ek’s bevrees ek
sal te diep ingaan as ek die Boek van Judas hier probeer, want
dis oor die “verset van Korag,” en: “gestort het in die verleiding
van Bíleam, en in die verset van Korag omgekom het,” wat ons
waarskynlik ’n lang tyd sou neem. Ons wil vir die siekes bid wat
hier is vanmôre.
13 Kom ons blaai oor na Openbaring, en begin daar vir net ’n
vers of twee, om ’n bietjie agtergrond te kry en ’n paar minute te

onderrig, tot die kindertjies uitkom. En ons sal afsluit en gebed
vir die siekes hê, net daarna. Nou, die Boek is die laaste Boek van
die Bybel. En daar’s niemand hierbinne…Hierdie selfde Boek
het gesê:

Dat niemand in die hemel, of op die aarde, of onder
die aarde, waardig was of in staat om die boek te neem,
en dit oop te maak, of om die seëls te breek, of enigiets
nie.
Niemand, aartsbiskop, of wie hy ook al mag wees; hy’s “nie

waardig nie,” en het geenmanier gehad omdit te doen nie.
En toe het die Lam gekomwat geslag was van voor die

grondlegging van die wêreld, en die boek geneem uit die
regterhand van hom wat op die troon gesit het, en, want
hy was waardig, en hy het dit oopgemaak en die seëls
gebreek.

14 So laat ons Hom net vra of Hy Dit sal breek vir ons vanmôre,
enDit sal oopmaak, terwyl ons net ’n oomblik ons hoofde buig.
15 OnsHemelse Vader, ons is vandag dankbaar teenoor U vir die
voorreg om naU toe te kom deur die wyse van gebed, en om te glo
en ’n geloof te hê dat U sal eer waarvoor ons ook al vra. Want,
nie omdat dit ons is wat vra nie, maar omdat ons gehoorsaam
wat U gesê het: “Vra; sal ontvang. Julle het nie, want julle vra
nie. Julle vra nie, want julle glo nie.” En, Vader, ons hou daarvan
om U te vra, omdat ons glo dat ons dit sal ontvang waarvoor ons
gevra het.

En die eerste ding, Vader, vir my eie sondes en die sondes van
hierdie gemeente, vanmôre, vra ek nederig om vergifnis van al
die sondes van ongehoorsaamheid, en sondes van nalatigheid, en
wat dit ook almagwees. Ons bid, God, datU ons harte en siele sal
reinig, net nou, van alle ongeregtigheid, alle sonde, oortredinge.
En laat die Heilige Gees net die regte soort hart en gesindheid
hernu, om U te dien. Skenk dit, Vader.

En ons bid dat U al die siekes en beproefdes sal genees, en
deur die Woord. “Geloof kom deur die gehoor, en die gehoor van
die Woord van God.” En mag die Heilige Gees nou inkom en—en
’n houvas op die Woord kry, Dit reguit uitneem na daardie nuwe,
vars, skoon harte daarbuite, en dit daar plant met groot geloof
wat hulle net verder, verder in die pad sal laat aanbeweeg, totdat
hulle in Teenwoordigheid van die Here Jesus is en hulle genesing,
seëninge ontvang waarvoor hulle vra. Want, dis waarvoor ons
gekom het, is om te bid tot U, en U te vra, en om gereinig
en skoongeskuur, en—en genees, en weer teruggeplaas te word
in diens, Here, om U te dien in elke hoekie waarheen U ons
gestuur het. Ons vra dit in die Naam van die Here Jesus, God
se Seun. Amen.
16 Die Boek van Openbaringe was die verseëling van die laaste
getuienis van die Here Jesus. En dit is gegee…Die eerste

hoofstuk, sal ons by begin. Ek het gedink dat ons miskien
oorkant in party van die ander simbole sou begin. Nou, die
hele Boek is geskryf met simbole. Daar is kwalik enigiets net
volgens die Woord, waar jy dit net reguit uitplaas en sê…Dis
met simbole. En God het ’n manier om dit te doen, en ’n rede
daarvoor. God doen niks sonder dat Hy ’n rede daarvoor het nie.
En sou enigiemand…Hierdie is nou ’n klas. Sou enigiemand ’n
idee hê, die rede waarom Hy dit gedoen het? Hier is dit, sodat
Hy “dit kon verberg van die oë van die wyses en verstandiges,
en dit sou openbaar aan die kindertjies wat wou leer.” Is Hy nie
barmhartig, om dit vir ons te doen nie?
17 Nou, as die groot geleerdes, ensovoorts, die hele—die hele
Evangelie gehad het op die manier wat hulle dit neergeskryf
het, moet ons net daarvoor buig, dan sou hulle hier uitgaan en
allerhande tradisies en dinge maak, en ons sou ’n vreeslike tyd
gehad het. En hulle sou Dit gekry het met hulle praat op hulle
geleerde manier, tot, wel, Dit oor ons koppe gegaan het en ons
nie eers enigiets Daarvan sou weet nie.

Maar ons is so dankbaar dat ons barmhartige, Hemelse Vader
die armes en die ongeletterdes genadig was, soos wat ek, self
is; om vir my te belowe, en vir julle, dat as ons net sou gaan
sit en vra, dat Hy Homself aan ons sou openbaar. Is dit nie
wonderlik nie?

Al ons geloofsbelydenisse en al ons emosies, en alles wat ons
het, dit is alles net bygevoeg.
18 Daar is net een ding wat enige persoon hoef te doen om
Christus te ken: “Glo in die Here Jesus met jou hele hart, jy sal
gered word.”

So nou het ons vorms van dope en ons het verskillende
geloofsbelydenisse, en verskille in die dinge wat ons doen, en
dingetjies wat opgestel is. Maar dis alles mens-gemaak. Net
waar ons hierdie geneem het en ’n ietsie daarvan gemaak het,
en hier oorkant en ’n ietsie gemaak het, die Presbiteriane, en
die Evangelistiese, en die Fundamentele, ensovoorts, en die
Pinksters, en die Heiligheid, en die Calviniste, en hulle het almal
teorietjies wat hulle hulle mee laat lei, wanneer hulle doktrines
uit daardie een maak.

In werklikheid, is die enigste ding: “Glo in die Here Jesus.”
“Ondersoek die Skrif, Dit is Dié wat van My getuig,” het
Jesus gesê.
19 Nou, hoe eenvoudig is dit, dan, dat maak nie saak hoe—hoe
ongeletterd (dis: “ongeleerd”) enige persoon mag wees nie, hulle
kan net so heilig en goddelik as ’n aartsbiskop wees. Sien? Dit
wonderlik? Maak nie saak hoe laag jy is nie, of jy—of jy ’n heerser
is óf of jy ’n straatvrou is, God het net so lief, en het net soveel
gesterf vir die prostituut as wat Hy het vir die heerser. Sien?
Ja. Jy begin dink aan daardie dinge, dan verander dit—dit alles.

Nie waar nie? Verander die hele gesindheid. Verander jou opinie
teenoor God.
20 Partykeer, hier, net ’n bietjie aan die oorleun na die
uitverkorenes se onthalwe. En dis hoekom ek weggedraai het
van Petrus vanmôre, want die laaste paar keer hier het ek die
uitverkiesing so erg beklemtoon, ek het gedink om miskien weg
te kom daarvan net vir ’n rukkie, want julle sou dink…Ek
wil nie tot die uiterste gaan oor enigiets nie. Maar, die ding
waaraan ek hier gedink het, iemand sê: “Broer Branham, as God,
uitverkiesing, ja, en as hy geroep is tot uitverkiesing, wel, dan,
goeiste, net enigiets doen wat ek wil.” Wel, dit wys jy is nie
uitverkies nie. Ja. Dis reg. Sien?
21 Want, jy sou Hom so liefgehad het, om te dink dat—dat Hy
jou so liefgehad het toe jy onbeminlik was, en voor jy enigiets
daarmee te doen gehad het, Hy jou gekies het. Hoe kan jy enigiets
soos daardie van die hand wys? Wel, dit lyk vir my dat daardie
net sou stel, daardie net uitverkiesing net soveel hoër sou stel
as—as die wet. Dit sou, of dit sou wettiese idee stel. Wel, dit sou
net enigiets te bowe gaan; om te dink, dat toe ek onbeminlik was,
Hy my liefgehad het. En om te dink, toe ek niks gehad het wat
ek daaraan kon doen nie, Hy my opgetel het en my gered het,
deur Sy genade. Ek behoort darem dankbaar genoeg te wees om
Hom te dien en Hom lief te hê. Sien? So dis hoe ons oor Hom voel
wanneer ons die seëninge weer tel.
22 En dink, wat as God gesê het: “Nou, net hulle wat ’n—’n
hoërskooldiploma, of tenminste twee kollege-grade het, kan ooit
My dissipel wees”? Wel, wat sou ons arme, ongeletterde mense
doen? Of, goeiste, ek praat van myself as ek sê: “ons.” Ek bedoel
in “my,” ek en my familie, sien. Wat sou ons doen? Wat sou
enige van ons doen? Wat sou die arme huisvroutjies doen? Wat
as Hy gesê het: “Net die geestelike stand gaan gered word, net
die bediening, dis al. Dis res van hulle net…Hy moet net ’n
voorbeeld stel en daardie mense laat probeer om halfpad reg te
lewe”? Wat sou julle arme huisvroutjies doen, en almal van julle?
Julle sou verlore wees. Wat as Hy net gesê het: “Die wit ras gaan
gered word, dis al; die donker ras, die bruin ras, die geel ras,
niemand van julle het enigiets daarmee te doen nie, julle is almal
verlore”? Sou dit nie verskriklik gewees het nie?
23 Ek is so bly Hy het gesê: “Wie ook al wil, laat hom net
kom.” Dat, maak nie saak nie, jonk, oud, klein, swart, wit, bruin,
enigiets, kom net, drink uit die fonteine van die Here, vrylik.
Hoef nie iets te daarvoor te betaal, niks nie. En onthou, na die
uitnodiging gegee is, kan jy steeds nie kom tot Hy jou roep en
jou uitverkies nie. Dis reg. “Niemand kan nie.” Hier sê Hy: “Die
fontein is vry vir almal, en niemand sal kom asMy Vader hom nie
eers roep nie.” En dan wanneer ’n [Broer Branham klop op die
preekstoel—Red.] klop kom, en gesê het: “Ek nooi jou ommaaltyd
te kom hou saammetMy. Kinders, komaan!”

24 Hoe kan jy dit van die hand wys? Dit sou, vir my, na
kranksinnigheid lyk, om—om so ’n uitnodiging van die hand
te wys, na die barmhartige, Hemelse Vader…Nie net om
gemeenskap hier te hê nie, maar om vir ewig gered te word, om
saam met Hom te woon in die oorvloed van Syne, die oorvloed
van Sy genade, en in Sy heerlikheid. En hierdie ou, vleeslike
verstand te verruil vir ’n suiwer, heilige, geheiligde een! En om
hierdie ou, brose liggaam wat wegkwyn te verruil, en dit te
verruil vir ’n onsterflike een wat nooit sal faal nie! En ’n kroon
te ontvang wat nooit sal vervaag nie! En die dood sal verruil vir
die Lewe! En die hel sal verruil vir die Hemel! Om duisternis te
verruil vir geluk, o, goeiste, en jou uitnooi om te “kom”! Hoe kan
jy dit van die hand wys? Sien? Hoe kan jy dit van die hand wys?
Dis—dis verskriklik om te dink aan die gedagte om dit van die
hand te wys. Is dit nie?

25 En, o, goeiste, ek hou daarvan om te sien dat God Sy kinders
genees, sekerlik. Moet my nie verkeerd verstaan nie. Maar een
rede wat ek opgelet het, as julle onlangs oplet, het ek probeer,
oral waar ek gaan, wanneer ek ’n uitnodiging kry, om in te ruim
om net ’n bietjie te preek. Ek het nagelaat met my prediking, en
dit net te veel geplaas op die salwing en werk aan die—die Ewige
deel…van die bonatuurlike, liewer, dat, wanneer, om visioene
te sien. En hulle is wonderlik, en ek dank God daarvoor, maar
tog is die prediking van die Woord ’n miljoen myl verhewe bo dit,
wanneer ek die verlamdes sien loop, en die blindeswat sien.

26 Nou die aand, toe daardie dame wat daar gesit het, verlam
met daardie artritis, en sterwend in die sitplek waar sy gesit het.
En die Here Jesus, deur Sy genade, ’n visioen oor haar gewys het,
haar uit daardie stoel uitgeroep het. Haar dokter het na my toe
gekom in my kamer, en gesê: “Eerwaarde Branham, ek wil jou
vra, wat het jy gedoen?”

27 Ek het gesê: “Niks. Dit was haar geloof in die Here Jesus, wat
dit gedoen het.”

28 Nou almal van ons hou daarvan! En hoe ons daarvan hou,
om die doofstommes, doofstom gebore, in ’n wêreld wat nooit
gepraat of gehoor het nie, net daar sit soos ’n stomp, en dan om
daardie persoon te sien opstaan en praat en hoor. Dis wonderlik!
Maar, o, niks soos om ’n verlore siel te sien kom, hulle pad
te sien afhuil na die altaar, te sê: “God, wees my, ’n sondaar,
genadig!” nie. Die stomme sal weer sterf, die verlamde sal sterf,
al die siekes sal weer siek word en sterf. Maar daardie siel wat
gered is, is gered vir Ewigheid, vir ewig, om nooit te vergaan
nie. “Hy wat My Woorde hoor, in Hom glo wat My gestuur het,
het ewigdurende, Ewige Lewe; en sal nooit in die Oordeel kom
nie, maar het alreeds oorgegaan uit die dood in die Lewe.” Want,
hulle het geglo in dieHere Jesus Christus. Amen.Ditwonderlik?

29 O, dit behoort net ’n reaksie van liefde te ontketen wat net
regoor die wêreld sou versprei. Dis wat Jesus bedoel het Dit
moes doen, die Evangelie aan die hele wêreld. Dit behoort vas
te ketting in die menslike hart totdat hulle nie dag en nag kan
slaap, tot mense gered is nie.
30 Kyk na Paulus: “’n Gevange,” het hy gesê: “van die Here
Jesus,” ’n Jood gestuur na die Heiden. Sy volk het hom
geëkskommuniseer sodra hy na die Heidene toe gedraai het.
Sien?Maar hy het ’n gevangene van dieHere Jesus geword.
31 Soos wat dit in Afrika sou wees. Die wit man verneder
die—die swart man so daar, totdat as jy selfs gevang word om
te assosieer: “O, goeiste, hoe verskriklik!” Sien, noem hulle
allerhande name, glo nie eers hulle het ’n siel nie, baie van hulle.
En om te dink dat ’n wit man dan geroep sou word, ’n man soos
Paulus, geroep is vir die verlossing van daardie man. Dank God
dis nie in Amerika en baie ander lande nie, maar ek was daarin.
Miskien vir die geel man: “Gaan julle in die hele!” En Paulus
het gesê: “Ek’s ’n gevangene van die Here Jesus, maar,” hy het
gesê: “ek verheerlik my bediening in die Here.” Hoe die liefde
van God hom verplig het om onder die onrein Heidene in te gaan,
wat as “honde” beskou is. Maar Paulus het gesê: “Ek verheerlik
my bediening in die Here, omdat Hymy die geleentheid gegee het
om te gaan preek aan die ‘honde,’” ander woorde.
32 Jesus, Self, het die Heidense vrou beskou, soos ons is, ons
mense hier, Siro-Finiciese vrou, en gesê: “Dis nie mooi om die
kinders se brood te vat en dit vir die honde te gee nie.”
33 Sy het gesê: “Dis waar, Here, maar die honde is gewillig om
die krummels te eet wat van diemeester se tafel afval.”
34 Dit het Hom gekry. Dit het die Heilige Gees laat ontwaak, in
die wete dat die Jode se oë spoedig verblind sou word, en Hy dan
na die Heidene toe sou draai.
35 Ek wil vir julle ’n geheimpie vertel. Die Here het my ryklik
geseën, en aan Wie ek die eer gee, in gebed vir die siekes. En ek
het dit deur hierdie jare dopgehou, en ek het dit as die absolute
waarheid bevind. Ek kan nooit, ooit my gebed deurkry totdat
ek werklik reg in die regte gemeenskap kom met die persoon
waarvoor ek bid nie. Jy moet afgaan en daardie persoon se
toestand voel.
36 Hier nie lank gelede nie, onder in Mexiko. Arme, ou
Mexikaanse man, swart, grys hare, en sy snor grys, het
waarskynlik nog nooit ’n ordentlike maaltyd in sy lewe gehad
nie. En daar het hy na die platvorm toe gekom; Katoliek, van
geloof; rondbeweeg, met ’n tjalietjie om hom, geen skoene aan
nie, sy voete verrimpeld. Hy het gevra vir my. En toe hy voor
my neergekniel het, het ek hom opgetel aan die hand. Hy het
uitgereik om sy krale te kry; ou verslete krale; hy het soveel oor
hulle gevryf; om sy gebede op te sê. Ek het gesê: “Dis nie nodig

nie, pa. Jy hoef dit nie te doen nie. Sit hulle net weg, net vir ’n
minuut.” Tolk wat vir hom sê. Toe het hy so rondgevoel na my.
Ek het gesê: “Kom net hier, pa. Ek wil hê jy moet in die Here
Jesus glo.” En hy het sy ou hande opgesteek, hy het my skouers
beetgekry, en sy kop op my skouers geleun. Ek het afgekyk op
daardie ou verrimpelde voete, stowwerig, vuil. Ek het een van
my skoene uitgeglip, en gekyk of dit vir hom sou pas. Ek sou
liewer kaalvoet loop as om hom te sien afloop soos daardie. Sien,
my hart het uitgegaan na hom. Hy was blind.
37 Nou, dis wanneer jy regtig daarop ingaan. Al ons kultuur sal
faal. Al ons tekens sal faal. Al ons gawes sal faal. “Maar liefde
faal nooit.” Dis wat ’n houvas kry, die greep.
38 En ek het gedink: “Arme, ou kêrel, omtrent die ouderdom
wat my pa sou wees, as hy gelewe het.” En ek het gedink:
“Miskien het hy ook ’n kind iewers.” En hy het iets geprewel,
en die tolk het dit nie vir my gegee nie. En ek het na die ou kêrel
gekyk. Ek kon net nie…Nie in my oë nie, maar in my hart, ek
kon net…soos trane wat val. “Arme, ou ding!” Ek het gedink:
“Hy het waarskynlik nog nooit ’n goeie maaltyd in sy lewe gehad
nie; gehawend.” En ek het deel geword van hom, ek het deel
geword van sy lyding. Ek het gedink: “Behalwe dat hy arm is,
behalwe sy toestand en sy beproewing, dit alles, en nog in ’n
donker wêreld ook, kan nie sien nie, blind.” Ek het gedink: “O
God, wat as dit my pappa was wat daar gestaan het?” Toe het
ek ’n gevoel vir—vir hom gekry. Ek het gesê: “Hemelse Vader,
wees hierdie arme blinde man genadig.” Ek het nie gebid uit my
kop nie. Dit was Iets in my hart, wat daarvoor gebid het. Sien,
die liefde!
39 En ek het hom hoor gaan, [Broer Branham boots die man
se moedertaal na—Red.] En hier het die Mexikane, by die
tienduisende, geskree. Ek het gewonder wat dit was. Hy het
geskree: “Ek kan sien! Ek kan sien!” Daar het hy omgedraai
en neergekniel, my skoene begin vryf, my op die voet probeer
streel. En ek het opgestaan. En hy het op-en-af gehardloop, die
ou krom kêrel, wat skree: [Broer Branham boots die man na wat
in symoedertaal praat—Red.] “Ek kan sien! Ek kan sien!”
40 Wat was dit? Om in gemeenskap met hom te wees. Liefde,
dis wat dit doen. Geen inspanning nie; net suiwer, onvervalste
liefde. Dit sal beter wees as al die gawes van handoplegging. Dit
sal beter wees as al die uitlê en praat in tale. Dit sal beter wees
as al die…Ek sou sê, in ’n melodieuse stemme wat sing. Dit sal
beter wees as alles, as jy net in die liefde vanGod sal ingaan saam
met die persoonwat jy probeerwen na dieHere Jesus toe.
41 “O,” sê jy: “Broer Branham, ek bid nie vir die siekes nie. Ek
het ’n persoon…”
42 Goed, as hy ongered is! Moet dit nie net opmaak nie. Die
Heilige Gees weet beter as dit. Jy moenie ’n skynheilige wees

nie. Jy moet dit regtig bedoel. En jy begin daardie verlore vriend
van jou bestudeer, totdat jy dit net eenvoudig nie kan uithou nie,
dag en nag. Jy moet net na hulle toe gaan in liefde. Kyk wat die
Heilige Gees sal doen. Hy sal hom reg na jou toe trek, elke keer.
“Die liefde van God dring ons.”
43 Sê, ek het nooit eers by die teks uitgekom nie, en hier is dit
tyd vir my om af te sluit; die kindertjies kom al in. Kom ons lees
net in elk geval een vers.

Die Openbaring van Jesus Christus, wat God vir Hom
gegee het,…

44 Ek hou daarvan. En julle? “Die Openbaring.” Wat is ’n
openbaring? Dis iets wat geopenbaar is. “Die Openbaring van
Jesus Christus,” dis wat hierdie Bybel is. Hierdie Bybel moet
Jesus Christus openbaar. Génesis openbaar Christus. Eksódus
openbaar Christus. O, goeiste! Ek daarin teruggaan, word ek
dadelik godsdienstig, of voel so. Génesis, Eksódus, Levitikus,
Númeri, Deuteronómium, Josua, almal van hulle, alles, selfs in
Naómi, Rut, Job, hulle almal is ’n openbaring van Jesus Christus,
dat in Hom die hele volheid kan woon, wat alle ruimte en alle
tyd beslaan. En alles wat Ewigheid bevat, is Jesus Christus. En
al hierdie klein dingetjies hier is net sade van daardie groot
Ontmoetingsdag wanneer die menslike ras bekendgestel gaan
word, in die opstanding, aan die Here Jesus. “Die Openbaring,”
God wat openbaar.
45 Die boom openbaar Jesus Christus. Die blom openbaar Jesus
Christus. Die geheiligde lewe openbaar Jesus Christus. Sekerlik.
Sê: “Hoe kan die blom Jesus Christus openbaar?” Dit sterf in die
herfs en kom op in die lente. Amen. Dit dien sy plek op aarde,
en verfraai. Maak sy klein hartjie oop soos daardie, en sê…Die
verbyganger, kyk: “O, is dit nie wonderlik nie! Wat ’n geur! Wat
’n aroma, om die blom te ruik!” En die by kom verby, sê: “Ek sal
my deel uithaal.” Die besigtiger kom verby en neem sy deel uit.
En hy arbei dag en nag, om stralend te bly, om homself uit te gee
aan iemand anders. Geen wonder Jesus het gesê nie: “Let op die
lelies van die veld, hoe hulle arbei, en hulle ook nie spin nie. En
tog sê Ek vir julle, dat Sálomo, in al sy heerlikheid, nie bekleed
was soos dit nie.”
46 Dan, het die lelie Christus geopenbaar. Hy is genoem: “Die
Lelie van die Dale, die Roos van Saron.” Sien dit?
47 Hoe meneer lelie, pastoor lelie, hy’s ’n wonderlike skool…’n
wonderlike Bybelleraar, is meneer lelie; hy gaan af in die vallei,
die donker plek, hy het homself opgestoot deur die duisternis van
die aarde. So, om wat te doen, om homself te vereer? Om alles te
vereer wat in aanraking kom met hom. En hy moet dag en nag
arbei om sy stralende skoonheid te behou, om die parfuum te laat
vloei. Hyword getrek, dag en nag, uit die aarde, omuit te gee.

48 Dis wat ’n regte Christen doen. Jy bid en verneder jouself, en
bly voor God, dag en nag, sodat jy jouself vir iemand anders kan
gee. Nie wat jy behou nie, dis wat jy gee, wat tel. Jy moet jouself
uitgee aan ander. Dis wat Jesus gedoen het, Hy het Homself gegee
vir ander.
49 En hierdie Openbaring van Hom hier, die laaste Openbaring
wat geskryf is!

Die Openbaring van Jesus Christus, wat God Hom
gegee het, om aan die diensknegte te toon wat gou sal
gebeur;…

50 Hierdie is die laaste Boek, en Hy het Sy engele gestuur om
Dit te kenne te gee.

…sending van Sy engele aan Sy dienskneg Johannes
te kenne gee:

51 Goeiste, hoe ons kon dag…’n week daarop kon bly. Let
op, Dis ’n Openbaring, is hierdie Boek, aan die “diensknegte”
van God van die laaste tyd: “wanneer die tyd naby is,” wanneer
hierdie Boek geopenbaar sal word. Nou, verderaan in die Boek,
vind ons dat die Boek toegemaak is, en verberg is, en verseël,
tot die endtyd. Deur die eeue het hulle dit probeer. Onthou, die
Bybel, wat uit die hand vanGod geneem is, wat op Sy Troon gesit
het, Dit was toe, en verseël met sewe seëls aan die agterkant, en
niemand in die Hemele en aarde, nêrens, was waardig om die
Boek te neem, of die seëls te breek, of selfs daarna te kyk nie.
Maar die Lam het gekom en Dit oopgemaak.
52 Onthou julle vir Daniël? Daniël, aan die endtyd, het hy
gesien, sy laaste visioen, by die afsluiting van sy bediening; ’n
visioen-siener.
53 En kyk hier: “Sy engel gestuur,” omtrent iets oor die sestig
jaar na Pinkster, hier is Hy besig om “Sy engel te stuur om dinge
te kenne te gee wat gou moet gebeur.”
54 Nou, wanneer is die Boek van Openbaring ooit geskryf?
Die eerste plek, is dit geskryf voor die grondlegging van die
wêreld. En, Johannes, net deur die Heilige-Gees-vervulde hart!
Sien julle?
55 Engele wesens assosieer. O, ek hoop julle begryp dit, dit het
net reg afgekom, vry. Kyk! En as jy die Heilige Gees in jou het,
dan is jy ’n kandidaat vir assosiasie met die onsigbare wêreld en
die Bonatuurlike. Geen wonder mense kan nie in daardie goed
glo nie, hulle het nog nooit in kontak gekom nie. Hulle het niks
hierbinne om mee te glo nie. Maar as die Heilige Gees in die
hart inkom, word hy vinnig ’n—’n tweeledige wese: een van die
aarde, om te sterf; en een van die Hemel, om te lewe. Amen. In
sy liggaam, is hy steeds ondergeskik aan die dood; maar in sy
siel, het hy oorgegaan uit die dood in die Lewe. In sy liggaam,
het hy sy aardse kontak met sy vyf sintuie; in sy gees, het hy ’n

kontak met God deur die Heilige Gees. En die Engele van God
besoek hulle, praat met hulle, en hulle is Boodskappers gestuur
deurGod, om te openbaar, en om boodskappe vanGod af te bring
aan die individu. Hy wil die eerste ding eerste kry. Jy kan nie die
koepel opsit voor die fondament gelê is nie. Sien? So ons moet
dit onthou, plaas eerste dinge eerste! “Soek eers die koninkryk
van God, en Sy geregtigheid; al hierdie ander dinge sal vir jou
bygevoeg word.”

…engele gestuur om hierdie dinge te kenne te gee…
56 Daniël, toe hy sy bediening afgesluit het, ’n groot profeet,
daar was ’n Engel wat hom gevolg het. En die Engel het vir
Daniël gesê, gesê: “Jy is geliefd voor God.” En, nou, Daniël kon
miskien nie van aangesig tot aangesig met God praat nie, maar
God het ’n Engel gestuur as ’n to-…tussenganger tussen hom en
God, dat Hy kon praat tussen hulle, en bring…Engel, die einste
woord engel, beteken ’n “boodskapper.”
57 As ’n seun by die deur was, daar aan die deur geklop het en
vir die plekaanwyser gewys het: “Ek het ’n telegram hier vir Mev.
So-en-so en Mnr. So-en-so.” Hy sou ’n boodskapper wees, of ’n
aardse engel.
58 Julle pastoor, wanneer hy hier op die platvorm staan, die
Woord van God bedien, is hy God se engel aan die kerk,
boodskapper aan die kerk. Daarommoet ’n pastoor nooit daardie
Woord verlaat nie, maar reg by die Woord bly, want Hy voed, die
herder se plek. Want, die woord pastoor beteken “herder.” Soek
dit op en kyk op dit nie reg is nie. ’n Pastoor is ’n herder, en die
Heilige Gees het hom opsiener van ’n sekere trop gemaak, om
hulle te voed (met wat?) die Woord van God. Amen. O, goeiste!
Wat ’n…
59 Hou al daardie name dop, hulle beteken iets, elke naam in
die Bybel. Wanneer jy een naam in die Bybel sien, beteken dit
iets. Het julle geweet, Israel se vroue, toe hulle geboorte geskenk
het aan die twaalf aartsvaders…Elkeen van daardie moeders,
wanneer hulle die baba gekry het, en die baba gebore is, en hulle
gekreun het; die kreune wat hulle gegee het, en daardie seuns
name gegee. En die einste kreune wat hulle gegee het, het die
geaardheid van die kind verklaar en die plek waar hulle hulle
finale rusplek sou hê. Elke kreun, amen, onder die krag van die
Heilige Gees!
60 Dis die rede waarom ons versugtinge in die Gees moet hê.
Nou, dit beteken nie ’n klomp van hierdie aansittery nie, maar
ek bedoel regtig in barendsnood vir die Kerk. Dan die Heilige
Gees…Dan kan jy ’n bietjie ware praat in tale en uitleg kry.
“Die Heilige Gees wat uiting gee, wat praat deur versugtinge en
gebed,” ook werklik die waarheid wees. Dit sal iets net nou wees,
wat jy sal sien gebeur.

61 Toe het Daniël, ten slotte, op die laaste, het hy gesien: “’n
Engel het neergedaal, een voet op die land gesit en een op die see,
’n reënboog oor Sy hoof. Hy het Sy hande opgesteek, en gesweer
by Hom wat tot in alle ewigheid lewe, dat: ‘Geen tyd meer sal
wees nie,’” by die beëindiging van daardie tyd waarvan hy hom
vertel het. Met ander woorde, hierdie, die tydsbestek waarin ons
nou lewe, vanaf die tyd van die koms van die Prins, tot by hierdie
dag. En gesê: “Teen daardie tyd, moet die verborgenheid vanGod
voltooi wees.”
62 En die wêreld kreun, wag vandag. Mense ken nie
die verborgenheid van God nie. Hoekom? Hulle word nie
verborgenheid van God geleer nie. Die enigste ding wat hulle
geleer is: “Sluit aan by die kerk, sit jou naam op die boek, wees
’n goeie kêrel, behandel jou buurman reg.” Dis alles reg, maar jy
moet die verborgenheid van God ken! Niemand kan dit aan jou
openbaar behalwe die Een wat die Boek gehad het nie. En die
Bybel het gesê: “Niemand kan Jesus ‘die Christus’ noem nie, net
deur die Heilige Gees.” Hierdie grootse, ou Heilige Gees Kerk
gaan uitkom een van hierdie dae en skyn soos julle nog nooit
gesien het nie!
63 En hierdie groot evangelistiese koerant waarin
aartsbiskoppe en alles skryf, ’n groot skrywer, Mackay, een
van die grootste wat bekend is in die hele wêreld. ’n Groot
artikel in sy koerant hierdie maand, gesê: “As die Katolieke
of die Protestante kerk God ooit vind, sal dit aan die voete van
pinkster sit en dit leer.” Amen. God word nie geken deur teologie
nie! Hy word geken deur die nuwe Geboorte, om wedergebore
te word. Die Pinksterkerk het aanvaar en geglo, en gee nie
om wie enigiets daarvan dink nie. Hulle het dit aanvaar. Nou
het die duiwel ’n paar nagemaaktes daarin gesit, om ’n bietjie
dreinering aan die kant te maak. En die Evangelistiese kerk wys
na die dreinering, en wys bo-oor die ware, egte, wedergebore,
Pinksterkerk met al die tekens en wonders. Hulle is daar, maar
die duiwel het sy nagemaaktes, wat die Bybel gesê het hy sou hê.
64 Maar, onthou, die Engel het vir Daniël vertel. Daniël het sewe
donderslae gehoor. Hulle het hulle stemme uitgebring. Daniël het
sy pen gegryp en begin skryf, en die Engel het gesê: “Moet dit nie
opskryf nie!” Amen.
65 Is julle gereed? Kom ons gaan daarop in net vir die volgende
vyf minute. Sal julle? Luister.
66 “Moet dit nie opskryf nie!” Johannes het dieselfde ding
gesien, en dit was alreeds buite die Bybel geskryf; en het sewe
Seëls op die agterkant van die Boek gehad, wat niemand daardie
Seëls kon oopmaak nie, dit was daardie stemme. Hier is die
Bybel, geskrewe, wat Self ’n verborgenheid is. Maar op die
agterkant van die Bybel, die openbarings wat aan Daniël gewys
is, wat sê daar is sewe stemme wat ge-uiter moet word, wat geen

mens kon oopmaak nie, niemand het geweet wat dit was nie.
Maar die Bybel het gesê, en dit het vir Daniël gesê, en ook vir
Johannes, dat: “In die laaste dae, die regte, egte Kerk hierdie
sewe stemme sou ken.” Begryp julle dit? Kan julle sien waar die
valse en nagemaakte hulle beste probeer om groot manne weg te
hou van plekke soos daardie?
67 Net eergister, middag, het een van die grootste evangelistiese
manne in die hele wêreld, in my kamer gesit, en huil, en die
doop van die Heilige Gees ontvang; om reëlings te tref vir Billy
Graham om na my huis toe te kom sodra hy Louisville toe kom,
ek het sy naam en ding hier, om te kom en te soek en te praat oor
die doop van die Heilige Gees, en Sy krag. Nou, haal dit nie aan
nie. Billy het gesê, gesê in een plek: “’n Vrou het gestaan, en huil,
met ’n groot geswelde skildklier,” het hy gesê. En iets het hom
getref, en hy het vorentoe gestorm om vir haar te bid. En hy het
gesê: “Wat het met my gebeur?” O, goeiste!
68 God, in hierdie laaste dae, gaan opregte harte trek van oral
af. Maak nie saak hoeveel namaaksels en kaf die duiwel het nie,
God sal Sy Kerk reg daaruit oplig. Dit sal ’n verseëling wees, so
seker as wat ek op hierdie platvorm staan. En die uur is naby. Die
koue en formele vervaag. Die evangeliese en sosiale Evangelie, en
al hierdie ander dinge, is weg. Die fantastiese kant gaan oor tot
sulke radikale fanatisme dat enige blinde dit kan sien. Maar God
trek Sy Kerk uit!
69 Soos die groot waterlelie. Die klein ou saadjie, gebore ver
onder op die bodem van ’n smerige, vieslike, vuil, padda-slyk
poel. En dit slinger sy pad op deur die duisternis, deur al die
modder en al die slyk. En word die helderste ding wat jy ooit in
die gesig gestaar het, met ’n glans soos die sonskyn.
70 So is die Kerk van die lewende God, wat gebore is onder te
midde van fanatisme en choas. Maar sy het haar pad geslinger
deur die smerigheid totdat sy nou bo die ding is, haar vlerke
uitsprei vir die vlug. “Baie sal heen-en-weer hardloop; en die
mense wat hulle God ken, sal optree in daardie dag.” God se
openbaring aan SyKerk! Sit stil, klein Kuddetjie, bly posisioneel
waar julle is. Soos Suster Gertie en Suster Angie altyd hier
gesing het: “Bly vashou!”Moenie bekommerdwees nie. Godwag,
en probeer, en druk om die verborgenheid van God te openbaar
aan SyKerk. Dis wat nou die Koms van Christus terughou, en die
groot Millennium, is hierdie groot bonatuurlike krag wat eintlik
sluimerend lê in die Kerk.
71 Baie manne wat op die preekstoel staan vanmôre, ’n sosiale
Evangelie verkondig, maar onder in sy hart glo hy eintlik. En,
broer, hy het die krag om Dit te preek. Wat hy wil sien, is om in
Sy krag te sit, in Sy prag. So dankbaar om dit te sien gebeur! So
bly om te sien dat Dit gemanifesteer word, die Openbaring van
Jesus Christus!

72 “Jesus,” het die Bybel gesê: “Hy’s dieselfde gister, vandag, en
tot in ewigheid.” God, in Sy oneindige genade. Deur Sy Woord,
nie een of ander geheimsinnige iets van iets wat fanaties is
nie. Maar deur die verkondiging van die Woord, manifesteer Hy
Homself, die verrese, lewende Here Jesus. Wat presies dieselfde
dinge doen wat Hy gedoen het toe Hy hier op aarde was, Hy doen
hulle weer in Sy krag en manifestasie. “En as Ek van die aarde
verhoog word, sal Ek almal na My toe trek,” groot manne met
honger harte.
73 Die groot raadsvergadering, nie lank gelede nie, 1958…
Ek is gister gevra om die bonatuurlike werke van God te
verteenwoordig voor oor die seshonderd afgevaardigdes van
regoor die wêreld, as God vertoef tot 1958, om in Boston,
Massachusetts te wees. Een van die predikers, ’n groot man
met die algemene Evangelie, David du Plessis, het gesê: “Broer
Branham, met al die afgevaardigdes van die wêreld saam
vergader, en die Christen nasies, van oraloor, saam vergader by
hierdie groot wêreldraad,” gesê: “net die spreek van die Woord,
en die krag om die Heilige Gees te openbaar wat daar staan,” het
hy gesê: “sal evangelie-gesindes intrek van oral af.”

En wanneer hulle ’n smaak Daarvoor kry, en die ware
Evangelie, sal dit die Heidense bedeling afsluit en die Here Jesus
se tweede Koms inbring. God kan nie regverdig wees en opregte
harte daarbuite laat lê en braai in die hel daarvoor nie. Hy moet
regverdig wees, en Hy moet dit by hulle uitkry, op ’n manier. Ons
is in die laaste dag.

Die Openbaring van Jesus Christus,…wat God Hom
gegee het, om aan Sy diensknegte te wys…wat gou
moet gebeur; en wat Hy deur die sending van Sy
engel…

74 Engel! Hoe gaanHy dit te kenne gee?God het die Openbaring
van Jesus Christus aan ’n dienskneg, profeet gegee, op die eiland
van Patmos. “Te kenne gegee deur ’n engel.” Amen. Ek hoop julle
sien dit. Is Hy nie wonderlik nie?
75 Kyk wat Johannes was. Kom ons lees nog ’n vers, en ons
sal afsluit.

Wat getuig het van die Woord van God…
76 Was nie besig met een of ander tekere ganery nie, hy het
nie daaragter gesit met ’n sosiale Evangelie nie. Hy het reg by
die Woord gebly. Hy het getuig! Hoe kan die…hy getuig as die
Woord nie gemanifesteer word van wat hy preek, as die Woord
’n saad is nie? En die saad sal voortbring! Hoe kan ek sê daar’s
’n mielieland daar, as die saad nie presies mielies voortbring
nie? Dit reg? [Gemeente sê: “Amen.”—Red.] God het getuig deur
Johannes, dat hywel dieWoord vanGod gepreek het.

…getuig het…die woord…die getuienis van Jesus
Christus, en van…alles wat hy gesien het.

Salig is hy wat lees,…
77 Hoeveel wil ’n seën ontvang? Lees Dit dan! Is dit nie
wonderlik nie?

Salig is hy wat die woord en van die profesie lees, en
dié wat dit hoor en bewaar wat daarin geskrywe is, want
die tyd is naby.

78 O, goeiste, as ons net nou daarop kon ingaan! Kyk! Wanneer
is die tyd naby? Wanneer die Openbaring van Jesus Christus
geopenbaar is aan die Liggaam van Christus. En Christus
is geopenbaar, nie dood nie, maar lewendig, wat lewe in
Sy Kerk, dieselfde dinge doen wat Hy gedoen het, dieselfde
bediening, dieselfde Evangelie, dieselfde teken, die verrese
Christus. Wanneer Hy geopenbaar is deur Sy engel, in die Kerk,
dan is die tyd naby. En nooit ’n tyd, van daardie dag tot vandag,
wat die verborgenheid van Jesus Christus ooit geopenbaar is, tot
hierdie laaste paar jaar nie. Dan, is die tyd naby!
79 Kyk na die wêreld in sy natuurlike. Die atoom, die waterstof,
die kobalt, al die bomme en goed wat hulle het; die hele wêreld
bewe. Alles, wat net skud en bewe. Die hele natuur sug. Julle
weet dit. Ek weet dit. Die Pentagon weet dit. Rusland weet dit.
Engeland weet dit. Die wêreld weet dit. Die tyd is naby! Wat laat
die natuur so bewe? Omdat die tyd naby is!
80 Hierdie Kerk is, in Sy verlossing, is ’n volmaakte tipe van
Israel in hulle verlossing, toe Israel hulle standpunt ingeneemhet
op die suiwer, heilige, onvervalste Woord van God. Dit sou staan
en begin marsjeer. Moses het die kinders va Israel gelei; met ’n
bietjie brood, gekniede brood op hulle kop, Kosjer; en hulle het
na die Skelfsee toe gemarsjeer. God se pad het hulle tot reg by die
Skelfsee gelei. “Wel,” het hy gesê: “hoe gaan ons nou oorkom?”
81 En iemand het omgekyk, en gesê: “Kykwat daar aankom, die
stof waai. Daar is duisende der duisende van Farao se strydwaens
reg agter ons!” Daardie gemengde menigte wat saam met hulle
gegaan het, het begin bewe en skud, wat gevolg het, uiteindelik
omgekom het met die verset van Korag. Sonder twyfel het
selfs die einste natuur van die heuwels geskud, om een van die
bloedigste slagtings te aanskouwat jy al ooit gesien het. ’n Arme,
hulpelose groepie mense wat daar gestaan het langs die see.
Kindertjies wat teen mamma gestaan het, en haar rok vasgehou
het. Arme ou pa wat huilend teen hulle seun geleun het, gesê het:
“Seun, ek hetmy dae gelewe, maar ek haat om te sien dat jy gaan.
Kyk, wat daar aankom!” Die hele natuur wat die dood vrees,
selfs die blomme, die bome, en al die res, is bang vir die dood.
Die natuur het gebewe en gesug, en onder hulle voete geskud, toe
hulle daardie bloedige slagting sien kom het.
82 Wat het God gedoen?Maar die heeltyd het hulle nie besef nie,
net daar oorkant het gehang ’n bonatuurlike Krag gestaan, die
Ligkring vanGod, ’n Vuurkolomwat daar gehang het, wat tussen

hulle en daardie vyand sou staanwanneer die tyd aangebreek het
om te staan.
83 Die natuur wat gebewe het, die see het senuweeagtig geraak,
die maan wat afgekyk het, gebewe het, die voëls het weggevlieg
van die toneel, die diere het weggehardloop. “O, wat ’n eindelose
moord! En daardie miljoene mense gaan sterf binne ’n paar
minute.” En hulle het almal gekreun.
84 Maarwat het hulle gedoen?Hulle het die pad vanGod gevolg.
Dit het dwaas gelyk, dit het kranksinnig gelyk, maar hulle het in
die Lig gewandel. Amen. O! In die Lig gewandel! Julle onthou toe
ons altyd daardie lied gesing het?

Ons sal wandel in die Lig, die pragtige Lig,
Kom waar genade-doudruppels nou skyn;
Helder rondom ons bedags en ook snags,
Jesus, die wêreld se Lig.

85 Hy het opgestaan uit die dood. Hy is hier voor ons. Hy het
wonders en tekens getoon, onfeilbaar, nie een of ander fanatiese
goed nie; maar die Bybel- teken en wonder, dat Hy met ons is en
Hy ons verder lei. En ons kom by ’n plek.
86 En daar hang bomme, daar hang kobaltbomme. O, goeiste!
En ’n proklamasiewat nou opkomomalle interdenominasioneles
stop te sit, en te konsolideer in een, yslike, groot evangelistiese
kerk van die Protestante, wat sal saamwerk en aansluit by
Katolisisme, om kommunisme te beveg. Dis die werk van
die duiwel. Ja, meneer! God het nooit staat en Kerk—Kerk
geassosieer nie. God lei Sy Kerk, en Hy verwag nie dat politieke
leiers hulle moet lei nie, nie eers kerkpolitiek nie. Elke mens wat
gebore is uit die Gees van God, is vry. Amen.
87 Hier is sy, reg hierbo aan die einde nou. Die mense het begin
rondkyk: “Wel, wat kan ons doen? Wat kan ons doen?” O, hoe
dwaas is dit om te sê: “Wat kan ons doen?” Kyk net na Hom wat
lei. Amen.
88 Wat gaan ons doen? Broer, julle wat oor dertig jaar oud is.
Suster, jy wat grys is, en pa wat langs jou sit. Julle wat siek en
beproef is. Jy kan na jou hand kyk. Elke keer as julle na mekaar
kyk, weet julle een ding is seker, julle gaan sterf. Elke keer wat
julle ’n ambulans in die pad hoor afgaan, sê dit: “Die dood is net
voor jou.” Elke keer wat jy by ’n begraafplaas verbygaan en ’n
graf sien, sê dit: “Die dood is voor jou.” Elke keer wat jy ’n plooi
op jou gesig sien, of ’n grys haar, of ’n krom skouer, sê dit: “Die
dood is voor jou.” O, maar hoe gelukkig kan die Christen staan,
reg op die rand van die Skelfsee!
89 Moses het sy aangesig na God gedraai en hy het begin bid!
Daardie Vuurkolom het afgekom, tussen hulle en die gevaar
gestaan. Duisternis vir hulle; as jy Lig weier, sal dit in duisternis
verander elke keer. En dit was duisternis vir hulle; maar dit was
’n marsjeer-opdrag vir diegene om aan te gaan. En toe hulle by

die see gekom het, het die see oopgegaan. ’n Groot oostewind
wat gekom het uit die einste rigting waaruit hulle gekom het,
wat bo-oor die koppe van Farao gewaai het, afgekom het en die
see teruggedruk het. En die see het bang geraak, omdat God ’n
pad deur die ding bepaal het. God het Sy liefde aan Sy kinders
gewys. Hy hou daarvan om jou in ’n benoudheid te laat beland
partykeer, sodat HyHomself net kanmanifesteer.

Soos die herder eenkeer gesê het, hy “het die skaap se been
gebreek.”

Gesê: “Waarvoor het jy dit gedoen?”
90 Gesê: “Sodat ek haar kan voer, haar liefhê, en aan haar bewys
ek het haar lief.”Daar het julle dit. Gesê: “Dan sal symy volg.”

…wat gou moet gebeur, en…te kenne te gee deur
sy…hand.
Johannes aan die sewe gemeentes in Asië: Genade vir

julle en vermenigvuldige vrede (o, goeiste), vanHomwat
is,…wat was, en wat kom;…

91 Jesus! Kyk, drie dinge. “Wat was, wat is, wat sal kom;
dieselfde gister, vandag, en tot in ewigheid.” ’n Bietjie later, in
die Skrif, die volgende hoofstuk, het Hy gesê…Uit dieselfde
hoofstuk, het Hy gesê:

Ek is Hy wat…dood was;…en weer lewe vir
ewig,…en die sleutels het…
Nie een of ander kerk, Petrus of sy katedraal in Rome, of ’n

Episkopaalse, of wat dit ook al is, het ’n sleutel nie. Dis ’n sleutel
tot gemeenskap.

…maar Ek het die sleutels van die dood en die hel.
Amen.

92 O, het julle Hom nie lief vandag nie? Hy het die sleutel tot
jou vreugde, Hy het die sleutel tot jou geluk, Hy het die sleutel
tot jou verlossing uit die graf. “Ek het die sleutel van die dood
en die hel, Hades. Ek kan die bonatuurlike oopsluit; Ek kan die
natuurlike oopsluit. Ek het die sleutel van die dood en die hel
hier in My hand.” O! “Daar is ’n oop fontein. Kom, neem van die
waters van die Lewe, vrylik.”

Daar is ’n Fontein gevul met Bloed,
Getrek uit Emmánuel’s aar,
Waar sondaars gedompel onder die vloed,
Elk’ sondevlek verloor.

93 Wanneer jy weer opkom van Daar af, broer, hoef jy nie ’n
rabbi, priester, of prediker se woord te vat nie. In jou hart is
daar iets wat jou sag gemaak het tot ’n gemeenskap, is daar
iets wat ou dinge laat verbygaan het, en dinge word nuut daar.
Daar is iets wat jou daar liefgehad het, en iets wat in jou hart is.
Paulus het gesê: “Daar is geen teenswoordige, geen toekomende,

of siekte, of ontbering, niks kan ons ooit skei van die liefde van
God wat daar in Christus Jesus is nie.” Geen kwaadsprekery,
geen voorspoed, geen teenspoed, geen iets anders nie, niks kan
ons ooit skei van die liefde van God wat daar in Christus Jesus
is nie. Siekte, hartseer, honger, struweling, verskille in die kerk,
meningsverskille, maak nie saak wat dit is nie, niks kan jou ooit
skei van die liefde van God nie.
94 Wil julle nie inspring vandag, terwyl ons bid nie? Hierdie
suster, sal jy net ’n oomblik hiernatoe kom terwyl ons ons hoofde
buig in ’n woord van gebed. Net voor gebed, wonder ek of iemand
in die kerk, die groepie hier vanmôre, sou sê: “Broer Branham,
onthou my. Ek steek my hand op.”
95 Ek is jammer ek moes die Boodskap kortknip, vanmôre, soos
ek het. Maar het net ’n paar minute, want ek moet op ’n ander
plekwees binnekort. En nog ’n dienswat kom, en ekmoet dadelik
gaan. En ek wil bid vir die siekes voor ek gaan.
96 Maar net terwyl jy hier is, is jy oortuig? Het jy regtig
oorgegaan van die dood na die Lewe? Word jou naam regtig,
wil ek graag sê, regtig onthou? Is dit op God se Boek vandag?
En, o, het jy vrede met God? En die wêreld en al die dinge het
verbygegaan, en alles het nuut geword? Is daar ’n regte, adellike,
ryk, broederlike, goddelike iets in jou hart, wat jyweet diewêreld
nie kan gee nie?

Het jy sondaars so lief dat, wanneer jy met hulle praat, jy net
een van hulle word? Paulus het gesê hy sal sy lewe gee, hy sou
’n verstoteling word, as God net sommige van sy sondaarvriende
sou red; met ander woorde, sy mense, die Jode wat teen homwas.
Is dit die soort godsdiens wat jy vanmôre het, vriend?

As dit nie is nie, is daar ’n Fontein. Dis heeltemal gevul
met Bloed, getrek uit Emmánuel se aar. Deur geloof, die enigste
manier wat jy dit kan doen, daar dompel sondaars hulle siele
reg onder daardie vloed. Dis ’n werk van God. [Leë kol op
band—Red.] Wat het gebeur? Al julle skuldvlekke verloor. Dis
agter jou gelaat, soos Farao se leër agter Israel gelaat is.
97 Volg instruksie, nie die emosie nie; die instruksies. As Moses
die emosies van die mense moes volg, sou daar ’n weghardloop
regoor die berge gewees het, geskreeu, en Farao se leër sou
hulle gekry het. Maar hulle het instruksies gevolg. God het gesê:
“Staan nou stil en aanskou die heerlikheid van God. Staan net
stil. Julle hoef Dit nie aan te hits nie. Staan stil en aanskou
die heerlikheid van God. Want, vandag sal God veg, en julle
sal stilstaan.” Hulle het net oor die see gestap. Toe het die
onbesnedes, daardie indringers, wat so probeer maak het, in die
see verdrink.
98 Vader, God, hierdie klein kuddetjie hier vanmôre, maar
daar’s regte mans en vroue wat hier sit wat U kinders is,
wat U glo en U liefhet. Ek bid, God, vir hulle. Miskien het

party van hulle U nog nooit aanvaar nie, nog nooit regtig die
ondervinding gehad van al die vleeslike dinge van die wêreld wat
uitsterf nie, hulle het net van ’n kerkbelydenis gelewe, wat hulle
mense vertel het en ander vertel het. Miskien is hulle gedoop
of iets, in—in Christen artikel, maar is nooit werklik gered nie.
Hulle weet nie regtig wat dit is nie. Miskien was hulle net
verstandelik emosioneel, intellektueel-belydenende Christene,
gedink dat hulle reg is; deur ’n kweekskool, waar: “Daar ’n weg
is wat vir ’n mens reg lyk,” lyk of dit reg is en jy Dit het: “maar
die einde daarvan is die weë van die dood.”
99 God, laat elke man en vrou, seun of meisie, hulle harte
ondersoek op hierdie tyd; nie hulle nie, maar laat die Heilige
Gees hulle ondersoek. En as hulle in hulle harte sal besluit: “Ja,
ek glo dat ek verkeerd was. Ek het regtig nog nooit daardie punt
bereik, waar al daardie dinge verbygegaan het nie. Nou, en ek,
Vader, aanvaar U net nou, as my hulp, terwyl U aanmy hart klop.
U roepmy nog, of U sou nie sometmy gepraat het nie.”

En mag hulle hulle hande opsteek, nie na my nie; maar na U.
En deur dit te doen, te sê: “Van vandag af, Here, neem ek myself
na die rivier van selfverloëning. Ek neemmyself na die rivier van
die dood. Daar duik ek in, om elke vlek te verloor wat verkeerd
is met my; al my gewoontes, en onreinheid, en my gedagtes, al
my onverskillighede, my struwelings, en argumente, en humeure,
en—en al hierdie dinge. Ek dompel hulle net reg onder die vloed
in, dat, wanneer ek opkom, ek sal voel soos die Evangelie gesê
het ek moet: skoon, gereed, met ’n suiwer hart, regte liefde vir
my medemens. Maak nie saak hoe wreed hulle is nie, ek het hulle
steeds lief. Ek wil in gemeenskap met U wees, tot ek voel teenoor
my vyande soos U; om dit regtig te wil ken, Here.”

Want, ons kan nie nou daarmee speel nie, dis te laat. Ons mag
weg wees na vandag. Ons mag weg wees binne vyf minute van
nou af, ons sal nooit weer nog ’n kans hê nie. En, God, laat mans
en vroue ernstig hieraan dink, wat in hierdie kerkie sit vandag,
want ons vra dit in Christus’ Naam.
100 En terwyl julle hoofde gebuig is, wonder ek of daar een is wat
jou hand sou opsteek, en sê: “God, onthou my, ek’s die een wat
daardie ondervinding met U wil hê. Ek steek my hand op.” Nou,
as jy nie daardie regte definitiewe versekering het nie, steek net
jou hand op. God seën jou, ook. God seën jou, dame. Nou, almal
wat nie seker is jy het dit nie. God seën jou, meneer. God seën
jou, suster. Nou iets…God seën jou, my broer. God seën jou, my
suster. Jy’s nie regtig seker…Sien—sien wanneer jy deurgaan,
broer, word natuur, alles wat jy is, verander.

“O, ja, ek glo, Broer Branham.”
101 Maar as dit net ’n intellektuele verhouding is, glo jy omdat jy
’n verstand het om te glo. Dis nie waarvan ek nou praat nie. Ek
bedoel, jy is regtig gered, jy is verseël deur God se Ewige liefde,

dat jy die mense kan liefhê wat nie liefdevol teenoor jou is nie,
en tot so ’n mate dat jy voor hulle kan staan, hulle hande vashou,
en nie—nie met fanaties, of fanatisme nie, liewer, maar met ’n
ware opregte hart, sodat hy dit kan voel. Hy weet of jy dit aansit
of nie. Vat sy hand, sê: “Dierbare geliefde broer. Ek—ek—ek was
verkeerd. Ek—ek bid dat jy my sal vergewe. Ek—ek het jou lief.”
En met daardie soort gesindheid, kan jy dit regtig uit jou hart uit
doen? Kan jy?

Kan jy al die dinge van die wêreld opsy sit, net om Hom te
dien? Het Hy die eerste plek in jou lewe? Indien wel, seën jou, en
Sy seëninge sal oor jou wees. Indien nie, aanvaar Hom net nou
en Hy sal jou seën, en Sy seëninge sal oor jou wees. Wil jy nie
liewer hê Hy moet vir jou glimlag nie? Ek sou liewer dat Hy vir
my glimlag, en elke persoon in die wêreld my haat. Natuurlik,
ek glo, as Hy vir my glimlag en my liefhet, sal die mense my ook
liefhê; al Sy kinders sal. En Hy sal my in so ’n toestand vorm dat
ek die ongeliefde kan liefhê, soos Hy het, want Sy Gees sou in
my wees.
102 Nog een keer, voor ons bid. As daar nog enige is wat nie hulle
hande opgesteek het nie, en onthou wil word in hierdie gebed,
sal jy jou hand opsteek. God seën jou, broer. God seën jou, broer.
God seën jou, broer. God seën jou, broer. God seën jou, suster.
God seën jou, broer. Dis reg. Goed. God seën jou, seuntjie. Nou,
Hy sien jou. Daarword ’n opname gemaak net vanmôre.
103 Let wel. As julle my reken, wat, julle dit sê uit respek, en met
liefde, julle my reken as God se siener. Onthou, hierdie is op die
boeke van die Hemel. Hy is teenwoordig. Sal jy nie liewer wil
lewe waar jy bewus is dat die onsigbare wêreld die heeltyd met
jou is nie? Om te besef, wanneer jy hier uitstap en in jou kar klim,
Engele hulle plek langs jou inneem nie. Wanneer jy daar opstap
na daardie man, wat so ongeliefd vir jou is, dat die Heilige Gees
net bo jou staan, en Engele reg rondom jou.

“Is dit reg, Broer Branham?”
104 Die Bybel het so gesê. “Die Engele van God is rondom,
omring hulle.” Hulle gaan nie terug Hemel toe nie; hulle kamp
daar. Hulle word op sendings gestuur om jou dop te hou deur die
lewensreis. O, is dit nie wonderlik nie?
105 Nou, Hemelse Vader, tyd sal ons nie toelaat nie. Ons voel net
U Gees deur ons beweeg. En ons het U lief, omdat die Heilige
Gees die Woord liefhet. Hy gaan in die Woord in, en Hy neem
die Woord en openbaar Dit, maak Dit oop. Met ander woorde,
Hy openbaar Jesus deur Sy Woord. Want: “In die begin was
die Woord, en die Woord was by God. En die Woord het vlees
geword, wat Christus is.” En nou draai die Woord reguit om
en openbaar weer, en manifesteer die verrese Christus, nie ’n
historiese een nie.

106 O God, mag die Kerk dit sien, vanmôre. Maar dis ’n
openbaring, die Woord wat dit Lewendig maak, die Woord wat
Self die verrese Here Jesus openbaar. En Hy is in ons midde,
in afwagting vir ’n tyd wat ons almal saam vergader sal word,
en Hy ons in die Millennium kan inmarsjeer, triomfantlik as ’n
oorwinnaar in oorwinning.

107 O God, seën hulle wat hulle hande opgesteek het. Hulle
begeer daardie lieflike lewe, ’n vol, toegewyde, geheiligde, gevul
met die Heilige Gees, toegewy aanGod, gewas in die Bloed. Hulle
verlang daarna. Hulle wag nou. En mag U, nie op enige ander
manier nie, maar mag die Heilige Gees net afkom. En wanneer
hulle hier uitgaan, mag hulle uitvind dat al daardie dinge
waaraan hulle eers vasgehou het, weg is; mag dit agtergelaat
wees, as dood. Mag hulle uitgaan, vanmôre, nederige, minsame,
liefdevolle Christene met geloof, gelowig. Mag hulle so toegewyd
aan U lewe; aan die einde van hulle lewe, hulle na U toe sal kom,
met hierdie versekering, dat hulle oorgegaan het van die dood
na die Lewe, en hulle Christus in die Krag van Sy opstanding
ken. Want, nie as Hy net ’n letter, of ’n woord, of ’n siklus, of ’n
tyd is nie; maar dat Hy ’n lewende, teenswoordige, verrese Jesus
Christus is wat in hulle lewe leef. Skenk dit, Here. Ons vra dit in
Sy Naam, en tot Sy eer. Amen.

Die sterwende dief was bly om te sien
Die fontein daar in…(“Wat van my?”)…dag.
(Het julle dit gejuig?)

En daar kan ek, tog sleg soos hy,
Al my sonde weg was.
Al my sonde…(Wanneer het Hy dit gedoen?
Miskien net nou.)

Hy het gewas…(“Ja, ek het Hom bely. Ek het
vir Hom gesê ek wou dit hê.” Dan was Hy dit
weg.)…weg;

En daar kan ek, tog sleg soos hy,
Al my sonde weg kom was.

108 Is Hy nie wonderlik nie? Voel jy nie heeltemal skoon in
jou siel, voel alle veroordeling…Hoeveel voel so, wil jou hand
opsteek as ’n getuienis vir die persoon langs jou. “Alle sonde is
weg. Dis nou alles onder die Bloed. Ek voel baie goed daaroor.
Ek het geglo in die Here Jesus.”

Na ek daardie stroom deur geloof aanskou…
(Deur wat?)

Deur geloof het ek daardie stroom gesien
Deur U vloeiende wonde voorsien,
Is verlossingsgenade nou my lied,
En sal wees totdat ek sterf.

Goed, almal saam nou.

Na ek daardie stroom deur geloof aanskou
Deur U vloeiende wonde voorsien,
Is verlossings…(nie name nie, nie dinge
nie)…nou my lied,

En sal wees totdat ek sterf.

En sal wees totdat ek sterf,
En sal wees totdat ek sterf;
Is verlossingsgenade nou my lied,
En sal wees totdat ek…

Stadig, asseblief, suster.
109 Wat sal jou tema wees? “Waar daar tale is, hulle sal tot niet
gaan; waar daar profesie is, dit sal tot niet gaan; waar daar
kennis is, dit sal tot niet gaan. Ons ken ten dele, ons sien ten
dele, ons profeteer ten dele. Maar wanneer ons aanskou, van
aangesig tot aangesig, dan sal ons ken soos ons geken word.
Wanneer dit wat volmaak is, gekom het, dan sal dit wat ten dele
is, tot niet gaan; volmaakte, verlossende, onvervalste liefde van
die Heilige Gees, in ’n menslike siel wat oorgegaan het uit die
dood na die Lewe.”
110 O, ek voel baie goed. En julle? Hoeveel wil graag ’n ou lied
saam met my sing? Sal julle dit graag wil doen? Die een wat ons
altyd jare gelede gesing het, toe daar niks anders as saagsels in
die kerk was nie. Almal het ingekom, gaan sit, geen gepraat nie,
almal net so stil as wat hulle kan wees, gesit en mediteer. Die
pianis sou uitkom. Ek sou in die gebedskamer wees, in studie.
Dit het uitgekom:

Daar by die kruis waar my Redder sterf,
Daar het ek vir reiniging van sonde gaan pleit;
Daar aan my hart is die Bloed gewend;
Ere sy Sy Naam!

111 Onthou julle daardie dae? Die Heilige Gees sou afkom in
daardie sagmoedigheid en liefde, sondaars oortuig, en hulle sou
na die kruis toe kom. Kom ons sing dit nou net, elkeen van
ons. Hoeveel ken dit? Kom ons sing dit nou, net op die outydse
manier. Goed.

…by die kruis waar my Redder sterf,
Daar het ek vir reiniging van sonde gaan pleit;
Daar aan my hart is die Bloed gewend;
Ere sy Sy Naam!

Ere sy Sy Naam, dierb’re…
Ere sy Sy dierb’re Naam!
Daar aan my hart is die Bloed gewend;
Ere sy Sy Naam!

Wonder of julle net julle hoof ’n oomblik kan buig.

Ek is wonderbaarlik van sonde gered, (Is jy?)
Jesus bly steeds dierbaar hier binne my,
Daar by die kruis neem Hy my toe in; (O,
goeiste!)

Ere sy…
Nou buig net julle hoofde en bid.

Dan, ere sy Sy…
112 Dink aan hoe goed Hy vir jou was, die baie beproewinge wat
jy deurgegaan het. Toe die kindjie siek was, het God dit genees.
Toe jy daar in die hospitaal gelê het, eter vir jou gewag het, wat
het gebeur? Wie het jou deurgebring? “Ek is die Here wat jou
genees.” Onthou wat jy gesê het toe jy in die kamer ingegaan het?
Onthou daardie aand toe jy gedink het jy het…’n hartaanval
gekry? O God! Wat het Hy gedoen?

Ere sy Sy dierb’re Naam!
Ere sy Sy dierb’re Naam!
Daar by die kruis neem Hy my toe in, (jou op
jou woord gevat)

Ere sy Sy Naam!
Nou kom ons neurie dit. [Broer Branham begin neurie Ere Sy

Sy Naam—Red.]
113 Nou reik reguit oor na die persoon wat naby jou sit, kry hulle
hand beet, sê: “God seën jou, broer. God seën jou, suster. Ek is so
bly ek is ’n Christen. En jy?” Skud handmet iemand naby jou.

Daar by die kruis neem Hy my toe in;
Ere sy Sy Naam!

114 Ek—ek hou net daarvan om so te voel. Ek hou daarvan om
God te aanbid in rustigheid soos hierdie. Iets wat regte betekenis
daaraan het. Net om te voel daardie Iets is naby! Wat het gebeur?
Met die altaar-oproep, toe daardie sondaars Christus aanvaar
het, het die Engele opgestaan uit hulle sitplekke. Sien, dis wat
julle so laat voel. Glo jy dit, Broer Hickerson?

O, ere…
Hierdie is aanbidding, wanneer die siel God aanbid. Die

Woord het uitgegaan, sien. DieHeiligeGees seën en benat nou.
…dierb’re Naam!
Daar aan my hart is die Bloed gewend;
Ere sy Sy Naam!

115 Ons Hemelse Vader, soos die lieflike, heilige
Teenwoordigheid van die Heilige Gees nou hier staan en Sy
kinders seën, baiekeer moes Hy hulle korrigeer: “Want elke
seun wat na God toe kom, moet eers getugtig en beproef word,
kinder-opvoeding ontvang, teregwysings,” geen uitsonderings
nie; elkeen. Maar wanneer ons die teregwysing van ons
Vader verduur, dan het dit die huidige en aangename vrugte

voortgebring. Ek bid, God, dat U net elke kind dit sal laat
weet. Nie weggaan, net soort van verbeel nie, maar laat hulle
weet hierdie is U seëninge vir hulle. Die opregte melk van
die Evangelie, wat in hulle siele instort, melk en heuning van
Kanaän’s Land, nuwe wyn om hulle te stimuleer in geloof; in
aanbidding, harte gebuig voor U, hande op, trane wat teenwange
afloop, stil, aanbid in eerbied.
116 O God, ek’s so bly! Ek het U net so lief, Here! Ek wil
my gevoel uitdruk aan U, as ek kan, net in dankbaarheid, die
diepste aanbidding van my hart uitdruk, dat ek U aanbid, U die
Onvergelykbare. Ek het U lief. Baiekeer, in groot beproewinge,
’n vliegtuig sien kantel deur die lug, val, rondswaai; en kyk na die
grond onder my, wat ronddraai; net ’n gebedjie, en dit stabiliseer;
om sekerlik na die dood te val binne ’n oomblik. Oorkant gestaan
voor toordokters en duiwels, hulle wat uitdaag en na vore tree;
net ’n gebedjie, laat hulle verlam daar staan.

Hoe duiwels skree en uit U kinders uitkom, deur gebed. O,
U liefde, Here! Die kleintjies sien, siek, wat kom, sê: “Pappa,
sal jy vir my bid?” Sien hoe U die koors breek, die kind rustig
maak, soos ’n moeder wat dit aan haar bors sus. Hoe ons U
dank! Miskien kom probleme. Ons weet, soos ons vooruit kyk
en die groot, stormagtige getye van die dood oorkant sien. Soos
Dawid van ouds gesê het: “Ek sal geen onheil vrees nie, U is met
my.” Ons dank U. Ons aanbid U. Siele na U toe sien kom; die
kreupeles, en beproefdes, en blindes, dowes, en stommes word
genees, as ’n bevestiging vanU Teenwoordigheid.
117 Seën nou hierdie gehoortjie terwyl ons wag. Ons dank U
vir elke siel wat na U toe gekom het. En ons bid dat U hulle
uitermatiglik, oorvloedig sal seën vandag. En mag, al hulle
beproewinge en probleme verby wees, van daardie dag af aan;
mag die oorlog tussen hulle en God net nou besleg wees, en hulle
versoen word tot God deur die Bloed van Sy Seun, in die wete dat
Hy Sy Seun gegee het om oorlog te beëindig tussen God en die
mens, om die mens te versoen met God, wat eenmaal ’n vyand
van God was, maar nou nadergebring is, en God hulle as Sy
seuns en dogters ontvang het. Nou is hulle nie meer vyande en
vreemdelinge nie, maar hulle is geliefde kinders. Ons bid dat U
hulle dit sal laat besef. Moenie dat die vyand dit uit hulle harte
wegneem nie. Maar laat hy, laat hulle besef dat U aan hulle hart
geklop het en hulle U aanvaar het, hulle hande opgesteek het. Dit
was dit, Here. En ons bid dat hulle dit sal besef en U altyd lief
sal hê en hulle medemens sal liefhê. Want ons vra dit in Christus’
Naam. Amen.

Helder rondom ons bedags en ook snags,
Jesus die wêreld se Lig.

Ons sal wandel in die Lig, Dis ’n pragtige Lig.
Dit kom waar genade-doudruppels nou skyn;

Helder rondom ons bedags en ook snags,
O Jesus, die wêreld se Lig.
Kom, julle heiliges van geloof, getuig,
Jesus, die wêreld se Lig;
Dan sal die klokke van die Hemel lui,
Jesus, die Lig van…

Het julle Hom lief? Kom ons sing dit nou, sal ons?
Ons sal wandel in die Lig, Dis so ’n pragtige
Lig,

Dit kom waar genade-doudruppels nou skyn;
Helder rondom ons bedags en ook snags,
Jesus, die wêreld se Lig.

118 Ek reken ek’s net vol van die herlewing. O, kom ons sing
dit weer. Sal julle? Kom ons sluit ons oë en steek ons hande op.
Kanada, waar julle ook al vandaan is; hierdie groepie hier kom
van verskillende dele van die volk. Kom ons sing dit nou, net ons
oë sluit, ons hande opsteek.

Ons sal wandel in die Lig, Dis so ’n pragtige
Lig,

Dit kom waar genade-doudruppels nou skyn;
Helder rondom ons bedags…(O God!)
Jesus, die wêreld se Lig.

Speel net die akkoord vir ’n oomblik, suster.
119 In die Ou Testament, was Hy die Vuurkolom wat die kinders
van Israel gelei het. Dit was Christus, die Engel van die verbond.
Almalwat dit weet, sê: “Amen.” [Gemeente sê: “Amen.”—Red.]
120 In die Nuwe Testament, het Hy Homself gemanifesteer in
vlees, om sonde weg te neem, om ons terug te bring na seuns en
dogters van God.
121 Eendag, onder in die pad, het ’n ou humeurige Joodjie gekom,
en hy het afgegaan om daardie mense te arresteer wat geskree
het, en God geprys, en geprofeteer het. En wat het hom ontmoet?
’n Pragtige Lig. In watter Liggaam is Jesus nou? ’n Lig, dieselfde
Vuurkolom waarin Hy aan die begin was. Hy het Saulus van
Tarsus ontmoet, en die Lig het so naby aan hom gekom, in sy
oë in, totdat dit hom verblind het, gesê het: “Hoekom vervolg jy
My?” Gesê: “Wie is Dit, Here?” Gesê: “Ek’s Jesus.”
122 Hier is Hy vandag, Hy’s met ons. Ons het selfs Sy foto by ons.
Is Hy pragtig? “Hy’s dieselfde gister, vandag, en tot in ewigheid.”
Dan sal ons wat?

Ons sal wandel in die Lig, (Hy manifesteer Sy
Woord. Hy’s lewendig.), pragtige Lig,

Kom waar doudruppels…
Nou laat die siekes naderkom rondom die altaar nou, wat

gebed verlang.

Helder rondom ons bedags en ook snags,
Jesus, die Lig van…

Ekwil hê jy moet speel,Die Groot Geneesheer.
123 Iets het by my opgekom. Ek onthou eenkeer in ’n diens, het
ek vir die siekes gebid. En daar was ’n dame wat ’n kreupel
dogtertjie na die platvorm toe gebring het. En die Heilige
Gees was teenwoordig. En hulle…Nou, ons sal klaar wees
net binne die volgende tien minute. En hulle het ’n kreupel
dogtertjie gebring, en sy was ’n—’n klein polio, hulle sê dit
word verlamming genoem, kinderverlamming. En haar beentjies
was opgetrek, en sy kon nie loop nie. Weet julle waar het
ek hierdie genesingsdiens gehou? Vreemd soos dit klink, was
dit in ’n Dunkard-diens, Dunkard, nie Pinkster nie; Dunkard.
Niemand het geweet ek was daar nie, niemand van die kerk
nie. Die Here het my net soontoe gelei. Hulle het niks geweet
van die doop van die Gees nie. Praat van ’n Hemel op aarde,
die liefde het neergedaal net soos dit nou het. Ek het gesê:
“Nou sal ons die gebedsry begin.” Ek het gesê: “Almal van
julle met gebedskaarte,” vanaf ’n sekere nommer: “staan aan my
regterkant.” Hulle het hulle almal opgelyn. Omtrent die tweede
persoon, was ’n dame wat ’n kreupel babatjie gedra het, ’n klein
dogtertjie. DieHeiligeGees het daaroor begin praat. En die dame
wat by die klavier gesit het, het gespeel:

Die groot Geneesheer is naby,
Die simpatieke Jesus,
Hy maak die hartseer hart weer bly,
Geen ander Naam as Jesus!

124 Terwyl sy afgegaan met daardie ivoornote. Ek het ’n
botteltjie olie in my sak gehad, wat ek gemeng het. Dit was
olyfolie wat gekom het uit die olyfboom. En ek het gegaan en
vir die siekes gebid daardie aand, en in die Gees gekom en begin
huil, die trane het teen my gesig begin afloop. Ek het hierdie olie
gehad, so ek het uitgevind hierdie olie was…die trane het in
hierdie olie gespat. Ek het gegaan en drie ander elemente gekry,
siekte…elemente, en dit daarin gesalf. Ek het geneem en die
dogtertjie daarmee gesalf.

Ek het my hande op haar gelê. Ek het gesê: “Hemelse Vader,
U is die groot Geneesheer, en U is nou hier.” En die dogtertjie
het na my toe gekyk, gewikkel, uit my arm uitgespring, die
vloer getref, oor die vloer begin hardloop. Haar ma het flou
geword; Dunkard. En die dame by die klavier het omgekyk, en
sy het spierwit geword en net flou geword. En die klavier het
aanhou speel:

Die groot Geneesheer is naby,
Die simpatieke Jesus,
Hy maak die hartseer hart weer bly,
Geen ander Naam as Jesus!

125 ’n Dunkard-meisietjie, wat daarbuite gesit het, ek het
opgelet dat sy haar asem hard intrek. Sy het nog nooit van
pinkster gehoor nie. Pragtige kindjie, lang wit hare, blond,
opgesteek. Julle weet hoe hulle aantrek, daardie wit hoedjies
op hulle. Dit het net van haar kop afgeval. Sy het haar hand
opgesteek en begin sing. Sy het nie geweet wat sy sing nie, sy
was so in die Gees.
126 En die hele kerk, tesame, het in trane na die altaar toe gekom
en die Here Jesus aanvaar. En die Heilige Gees het hulle elkeen,
in liefde, gedoop. Hoe hulle gehuil, en reggemaak, en mekaar se
hand geskud, paasgevind het. Dis pinkster.
127 Dieselfde Jesus is hier. Nou moenie probeer om…Sien, julle
probeer dink: “Wel,” julle het julle denke op iets daar ver buite,
en miskien hierdie, of: “Ek sal ’n kans vat.” Jy mag maar net
sowel teruggaan na jou sitplek, as jy nie seker is in jou gemoed:
“Dít is dit!” nie. Wanneer jy dit kry, is dit verby. Tot dan, is dit
steeds daar.
128 Nou as julle sal, beweeg reguit op so naby as wat julle kan
aan die altaar, en vul die plekke. Ek gaan vir Broer Neville vra
ommy te help. Hier is salwings-olie; ek wil hê Broer Neville moet
elkeen salf terwyl ek hande op hulle lê. Nou as julle dit regtig glo,
is dít dit! Glo werklik met julle hele hart. Nou kom ons sing baie
sag, ons almal saam, soos ons nou sing,DieGrootGeneesheer.

Die groot Geneesheer is naby,
Die simpatieke Jesus,
Hy maak die hartseer hart weer bly,
O, hoor die stem van Jesus.
Soetste klank in sérafslied,
Soetste Naam ooit aangebied,
Soetste lied al ooit gesing,
Jesus, dierb’re Jesus.

Nou julle hoofde gebuig.
Gaan dan in vrede Hemel toe,
En dra die Naam van…

129 OnsHemelse Vader: “Die gebed van geloof sal die siekes red,”
sê die Woord. “En Elía was ’n mens, onderhewig aan soortgelyke
gevoelens, as ons.” En, God, mag ons nooit, ooit skuldig wees
daaraan om die Evangelie so ingewikkeld te maak vir mense dat
hulle sou dink dis ’n mens, in plaas van God nie. Nou gaan ons
eenvoudig net die reël volg. En met hierdie liedere en gesange,
het ons in ’n kosbare gemeenskap ingegaan met mekaar. So,
ons het ’n Hoëpriester wat saam met ons gekom het, Hy het
saam met ons ingekom, en Hy kan aangeraak word deur die
gevoel van ons swakheid. Baie staan by die altaar vanmôre,
behoeftig. En ek stuur U geliefde en eerbare dienskneg, my Broer
Neville, ’n eerbare man, ’n regverdige; soos Elía, onderhewig aan
soortgelyke gevoelens soos Elía, almal van ons. En ek stuur uit.

130 U het gesê: “Laat hulle hulle salf met olie, bid oor hulle,”
hulle, die Liggaam, “gebed van geloof sal die siekes red.” En ek
bid met my hele hart, Here, vir elke individu hier. U ken hulle
behoefte. En ek bid dat U hulle sal genees.

Nou, Jakobus het dit aan die Kerk geskryf, onder inspirasie
van die Heilige Gees wat God hom gegee het, wat gevorm is voor
die grondlegging van die wêreld.
131 Jesus, besig om te vertrek, het gesê: “Hulle behoort hulle
hande op die siekes lê, en hulle sal gesondword.”
132 Soos ek my broer stuur om die werk te doen wat Jakobus
opdrag gegee het deur die Heilige Gees, om te salf; ons kom ook
terug deur die opdrag van die Here Jesus en die Heilige Gees, om
hande te lê op hulle. En hulle sal gesond word.
133 Nou, Here, met my hele hart, en daar’s baie mense vanmôre
wat by my aansluit, met al my krag, en al my mag, bid ek die
gebed van geloof vir elke persoon wat hier staan, om te vra dat
hulle geen twyfel in hulle gemoed sal hê nie, maar dat hulle na
hulle sitplek toe sal terugkeermet ’n seker en volmaakte vertroue
datGod se opdrag aan hulle toegestaan is, en SyWoord beslis aan
hulle gemanifesteer sal word in hulle genesing. Ek bid hierdie
seën vir hulle, in Jesus Christus’ Naam. Amen.
134 Nou almal wees…[Leë kol op band. Die pianiste speel,Daar
Is ’n Fontein enDie Groot Geneesheer, terwyl Broer Branham en
Broer Neville vir die siekes bid. Leë kol op band—Red.]
135 Toe ek gebid het vir ’n dogtertjie en oor haar profeteer het,
oor ’n groot ding wat bo-op haar kop uitgesteek het en oor haar
gesig hier, hoe dit sou sak en gesond gemaak word. Hier’s die
dogtertjie, met alles daarvan wat weg is, oor haar gesig en al die
res. Die moeder bring, tot die eer van God, en om te wys dat dit
alles verdroog het, niks behalwe net ’n roof nie. Suster, Jesus het
eenkeer gesê: “Was daar nie nege genees nie?” Een het gekom en
eer betoon, sien. DankGod daarvoor. Nou, skat, die hare sal terug
groei daaroor. Onthou hoe Broer Branhamvir jou gesê het daarbo
daardie aand, en jy sou heeltemal gesond en normaal wees.

En ons buig om God te dank.
136 Nou, Vader, ons dank U vir U genesing. En ons dank U
vir daardie getroue moeder en pragtige dogtertjie, wat gewillig
was om te kom en te wys dat Jesus steeds lewe en regeer.
Om daardie groot, onaansienlike ding soos ’n kanker te sien,
opgeswel oor haar hele kop en kant hier, en U het haar genees
en dit weggeneem. Ons dank U daarvoor. En ons bid nou dat U
daardie troue moeder sal seën, wie se hart verheug is. Wanneer
die dogtertjie ’n vrou is, mag sy steeds getuig vanU lof.
137 Nou gaan ek voort om hande op die siekes te lê, terwyl ek
en broer salf. En mag hulle dieselfde soort seën ontvang as wat

hierdie dogtertjie het. As hulle dit net kan glo met kinderlike
geloof, soos die kind het, sal dit so wees.

[Broer Branham enBroer Neville gaan voort om vir die siekes
te bid. Leë kol op band.—Red.]
138 Baie goed. Ek’s so bly vanmôre, dat ons in die tyd van
aanbidding is en hierdie tyd van gemeenskap saam het, met
mekaar, terwyl die Bloed van Here Jesus ons reinig van alle
ongeregtigheid. En ek…
139 Aan al die vreemdelinge in ons poorte, ons wil julle terug
verwelkom. Kom vanaand, na die aanddiens. As julle in die stad
is en wil terugkom en weer saam met ons wees vanaand, sou ek
baie bly wees. Die deure is altyd oop. Ons het geen denominasie
nie, geen geloofsbelydenis…Christus, geen wet behalwe liefde
nie, en geen boek behalwe die Bybel nie. En ons wil julle hê, ons
nooi julle, en julle word vriendelik uitgenooi.
140 En ek vra ook, soos julle op julle reis gaan, wanneer julle ons
stad verlaat en verskillende dele van die land, om my te onthou
in julle gebed, as julle mededienskneg in Christus, en in die—en
in die liefde en gemeenskap van die Heilige Gees. Ek moet nou
baie spoedig vertrek, om Kanada toe te—te gaan, en Kalifornië
toe. Om die waarheid te sê, ek beweeg na Kalifornië. So dan wil
ek—ek hê julle moet vir my bid, baie vir my bid, nou is wanneer
ek onmiddellik ’n besluit moet maak oor iets, sien, en dis baie
vermoeiend, en ek—ek—ek bid dat julle—julle my op julle hart sal
neem en my sal onthou. Want, ek weet dat dit die gebed is, wat
dinge verander. Gebed is wat dinge vir ons doen.
141 En nou, vandag, ek—ek’s jammer om julle so laat te hou, en
ons dierbare broer, pastoor hier, van sy preekstoel af weg te hou.
Ek’s so jammer, maar ek weet net miskien nie…Ek moet baie
vinnig beweeg. En ek het nie enige onderhoudjies gesien, wat op
die lessenaar lê nie. Maar terwyl die pastoor nagaan…’n Broer
het al die pad van Engeland af gekom, het hy gesê, om my net
’n paar minute te sien. En ek wil die broer sien. Ek wens ek het
tyd gehad om julle hande te skud en julle almal te sien, maar
ek het nie. Nou, om ’n—’n onderhoudjie te kry in hierdie oggende
wanneer ek hier is, skakel julle my sekretaris, Broer Coxwat hier
sit, en hy gee toestemming vir daardie dinge. Dis die rede dat
ons moet—ons tyd moet maak, sodat ons kan toelaat vir daardie
dinge. Maar hierdie broer, sonder om dit te weet, en gekom van
Engeland af. Ek is veronderstel omweg te wees van hier af binne
die volgende twaalf minute, so ek—ek, ja, twaalfuur, so ek—ek
moet opskud enwegkom. En so verskoon julle almal my, ek sal na
die ander kamer toe gaan saam met die broer vir die onderhoud,
vir ’n paar minute. En ek sal julle weer binnekort sien, sodra ek
terugkom. Bid vir my.
142 Dienste sal nou wees in—in die Filadelfiese Kerk,
Donderdagaand. Ons sal wees by die Konvensie Saal, hierdie

komende volgende week, Woensdagaand. (Dankie, meneer.)
Ons sal by die—by die—die Volle Evangelie Christen Manne se
Gemeenskap, Internasionaal wees. En ek moet preek die aand
van…die oggend van die drie-en-twintigste, by die Leami-…
Hotel in—in Minneapolis, Minnesota. En dan na die Konvensie
Saal, dink ek is dit, die volgende, daardie aand, dis op Saterdag.
En op—op Sondag, is ek by Hart’s Hawe Tabernakel by Eerw.
Gordon Peterson, en dis ’n preekdiens. En is Maandagaand, en
heeldagMaandag, in die konvensie vir vyf dae.
143 Dan het ek ’n SO SPREEKDIE HERE om te neem na ’n vrou
ver in die noorde van Kanada. En ek gaan soontoe, vrou gaan
saam met my, en die kinders, net vir ’n tydjie. Ek kom weer af
om—om, deur, om my vriend, Ern Baxter, te sien. Ek het iets om
vir hom te sê in Vancouver. En onmiddellik daarna, gaan ek af na
Washington, na Mnr. Rasmussen, vir een dag daar vir ’n besoek
aan hom.
144 Dan gaan ek af na La Crescenta, Kalifornië, om ’n paar goed
in orde te kry, wat, my tent is alreeds gemaak en gereed om uit
te gaan op die veld nou. En so, wel, ek sal waarskynlik op die
Weskus vanKalifornië begin, afgaan deur Kalifornië en Arizona,
hierdie komende winter, as die Here wil; met uitsondering van
die tyd wat oop is tussen die dienste, om weer in Afrika in te
gaan. David du Plessis en baie van die manne hier van Afrika,
wat ’n Afrika Veldtog wil reël, was saammet my in hierdie diens.
Gaan daarbo ontmoet, ons moet Broer Arganbright ontmoet en
bid, om te sien waar die volgende diens gaanwees.
145 Het julle Hom lief? [Die gemeente sê: “Amen.”—Red.] Goed.
Danmoet julle my liefhê, as julle Hom liefhet, want ek is in Hom.
En ons het mekaar lief. Die Here seën julle.

Ons dierbare Broer Neville, God seën jou. Dankie vir die tyd,
Broer Neville. 

